REZOLUTE

PER VLERESIMIN E VEPRIMTARISE SE KONTROLLIT TE LARTE TE SHTETIT
PER VITIN 2006

Kuvendi i Republikés sé Shqgipérisé, né pérputhje me nenin 103 té Rregullores sé Kuvendit,
pasi dégjoi Raportin pér Veprimtariné e Kontrollit té Larté té Shtetit pér vitin 2006, konstaton se:

- Veprimtaria e Kontrollit té Larté té Shtetit &shté ushtruar né pérputhje me kérkesat e nenit
164 té ligjit nr.8417, daté 21.10.1998 “Kushtetuta e Republikés sé Shqipérisé” dhe té ligjit nr.8270,
daté 23.12.1997 “Pér Kontrollin e Larté té Shtetit”, ndryshuar me ligjin nr.8599, daté 1.6.2000.

- Kontrolli i Larté i Shtetit ka rritur kontributin e tij né drejtim té pérmirésimit té administrimit
té financave publike.

Kuvendi vleréson se Kontrolli i Larté i Shtetit ka pérmirésuar veprimtariné né drejtim té:

- Pérdorimit racional té fugisé kontrolluese dhe rritjes sé efektivitetit té saj, duke e pérgendruar
até né subjektet me peshé mé té madhe né té ardhurat e Buxhetit té Shtetit, mé problematike dhe me
risk mé té madh.

- Koordinimit té formave té ndryshme té kontrollit, duke i dhéné pérparési zhvillimit té
kontrollit vlerésues té veprimtarisé sé institucioneve, ndaj kontrollit t& ligjshmérisé, rregullshmérisé e
atij financiar.

- Pérmirésimit té cilésisé sé veprimtarisé kontrolluese, népérmjet rritjes sé profesionalizmit e
pavarésisé sé kontrolloréve, pérmirésimit té procedurave administrative pér sigurimin e cilésisé sé
punés kontrolluese, si dhe mbéshtetjes sé késaj veprimtarie né standardet kombétare e ndérkombétare
té kontrollit.

- Pérmirésimit té metodologjisé sé kontrollit, duke synuar harmonizimin e standardeve té
brendshme dhe dokumenteve té tjera té veprimtarisé kontrolluese me metodologjiné e kontrollit té
institucioneve homologe té kontrollit né vende té tjera té BE-sé.

- Shtimit dhe pérmirésimit cilésor té pérmbajtjes sé masave té rekomanduara ndaj subjekteve
té kontrolluara, si dhe pérmirésimit té procedurave administrative pér ndjekjen e zbatimit té
rekomandimeve té dhéna prej tij gjaté kontrolleve té ushtruara né kéto subjekte.

- Dhénies sé rekomandimeve ndaj institucioneve kompetente pér plotésimin dhe pérmirésimin
e akteve ligjore e nénligjore.

- Pérdorimit me efektivitet dhe né pérputhje me ligjin té fondeve buxhetore té institucionit.

- Zgjerimit té marrédhénieve té bashképunimit me institucionet kombétare, organizmat
ndérkombétaré té kontrollit dhe institucionet homologe né vende té ndryshme té BE-sé.

Kuvendi kérkon gé pér vitin 2007 Kontrolli i Larté i Shtetit té thellojé mé tej pérvojén e
fituar gjaté vitit 2006 e gjaté gjithé veprimtarisé sé tij, né kéto drejtime:

- Forcimin e métejshém organizativ té institucionit, si dhe pérmirésimin e metodologjisé sé
kontrollit, né pérputhje me ritmin dhe dinamikén e zhvillimit té vendit, pér t’iu pérgjigjur detyrimeve
gé rrjedhin nga objektivat pér t’u integruar né BE dhe NATO.

- Fugizimin e veprimtarisé kontrolluese, vecanérisht né pérdorimin e fondeve té marra hua nga
institucionet financiare ndérkombétare, si dhe té financimeve nga donatoré té huaj pér investime, duke
shfrytézuar pérvojén e institucioneve homologe té kontrollit né vende té tjera.

- Rritjen e bashképunimit me subjektet e kontrolluara pér zbatimin e rekomandimeve, si dhe té
bashképunimit me njésité e kontrollit té brendshém, pér t& shmangur mbivendosjet né kontroll dhe pér
té rritur efektivitetin e veprimtarisé kontrolluese, né pérputhje me ligjin “Pér auditimin e brendshém né
sektorin publik” dhe me ligjin “Pér kontabilitetin dhe pasqyrat financiare”.

- Rritjen e bashképunimit me Késhillin e Ministrave dhe Kuvendin pér pérmirésimin e akteve
ligjore e nénligjore, vecanérisht pér hartimin e ligjit té ri pér financimet e huaja, pérmirésimin e
legjislacionit té sistemit tatimor dhe té ligjit pér urbanistikén.

Kuvendi e konsideron té drejté kérkesén e Kontrollit té Larté té Shtetit pér shtimin e numrit
té punonjésve dhe té burimeve financiare, me géllim zgjerimin e veprimtarisé kontrolluese mbi
pérdorimin e fondeve buxhetore né bashkité dhe komunat. Kété kérkesé Kuvendi do ta shqyrtojé gjaté
diskutimit t€ amendamenteve né ligjin pér Buxhetin e Shtetit té vitit 2007 dhe té projektbuxhetit té
vitit 2008.

Kuvendi i sugjeron Késhillit t& Ministrave té shqyrtojé rekomandimet e Kontrollit té Larté



té Shtetit pér pérmirésimin e legjislacionit, t’u kérkojé institucioneve shtetérore né varési té tij rritjen e
shkallés sé zbatimit t¢ masave disiplinore e administrative té rekomanduara nga Kontrolli i Larté i
Shtetit, si dhe té rrisé rolin dhe autoritetin e njésive té kontrollit té brendshém.

Kuvendi i kérkon Prokurorisé sé Pérgjithshme té kryejé deri né fund proceset hetimore pér
padité penale té paragitura nga Kontrolli i Larté i Shtetit, pér té véné para pérgjegjésisé ligjore
personat pérgjegjés pér shkelje té ligjit.

